
꧇꧖꧇

꧋ꦉꦩ꧀ꦧꦒꦶꦥꦸꦤ꧀ꦱꦼꦂꦱꦤ꧀꧈ Quick

꧋ꦏꦥꦶꦠꦤ꧀ꦭꦗꦼꦁꦮꦶꦕꦤ꧀ꦠꦼꦤ꧀ꦩꦏꦠꦼꦤ꧀꧇ꦲꦤꦔꦶꦁꦏꦸꦭꦤ꧀ꦠꦼꦤ꧀ꦧꦧ꧀ꦲꦶꦁꦏꦁꦏꦱꦸꦥꦺꦤ꧀꧈ꦲꦶꦁꦒꦶꦃꦥꦸꦤꦶꦏꦏꦸꦭꦏꦥꦼꦔꦶꦤ꧀꧈ꦱꦸꦥꦢꦺꦴꦱ꧀ꦉꦚ꧀ꦕꦁꦏꦸꦭꦭꦩꦶ꧈ꦱꦼꦂꦱꦤ꧀ Quick ꦠꦸꦩꦸꦠ꧀꧉ꦱꦧꦧ꧀ꦩꦤꦮꦶꦥꦶꦤꦸꦗꦸꦮꦺꦴꦤ꧀ꦠꦼꦤ꧀ꦧꦧꦪꦲꦒꦼꦁ꧈ꦱꦼꦂꦱꦤ꧀ Quick ꦮꦲꦸꦲꦒꦼꦁꦱꦔꦼꦠ꧀ꦥꦶꦒꦸꦤꦤꦶꦥꦸꦤ꧀꧈ꦥꦸꦤꦥꦩꦭꦶꦃꦏꦸꦭꦱꦢꦪꦏꦼꦢꦃꦩꦶꦒꦸꦤꦏꦏꦼꦤ꧀ꦝꦶꦤꦩꦶꦠ꧀ꦮꦂꦤꦶꦮꦂꦤꦶ꧉ꦲꦶꦁꦩꦺꦴꦁꦏꦥꦶꦪꦩ꧀ꦧꦏꦶꦥꦸꦤ꧀ꦮꦲꦸꦩꦔꦽꦠꦺꦴꦱ꧀ꦱꦔꦼꦠ꧀ꦝꦠꦼꦁꦧꦧ꧀ꦥꦸꦤꦶꦏ꧈ꦗꦭꦫꦤ꧀ꦤꦭꦶꦏꦢꦢꦺꦴꦱ꧀ꦥꦿꦗꦸꦫꦶꦠ꧀꧈ꦮꦺꦴꦤ꧀ꦠꦼꦤ꧀ꦲꦶꦁꦧꦒꦶꦪꦤ꧀ꦲꦶꦁꦏꦁꦚꦼꦥꦼꦁꦧꦧ꧀ꦥꦸꦤꦶꦏ꧉ꦲꦩꦶꦭꦩꦤꦮꦶꦥꦚ꧀ꦗꦼꦤꦼꦔꦤ꧀ꦏꦏꦭꦶꦃꦲꦚꦺꦴꦤ꧀ꦝꦺꦴꦔꦶ꧈ꦏꦸꦭꦲꦸꦤ꧀ꦢꦔꦶꦥꦸꦤ꧀ꦭꦤ꧀ꦏꦸꦭꦥꦶꦠꦏꦼꦤꦤꦶꦥꦸꦤ꧀꧈ꦥꦸꦤꦥꦥꦶꦪꦩ꧀ꦧꦏꦶꦥꦸꦤ꧀ꦥꦸꦫꦸꦤ꧀ꦠꦸꦩꦸꦠ꧀꧉ꦏꦶꦤ꧀ꦠꦼꦤ꧀ꦏꦸꦭꦱꦼꦂꦱꦤ꧀ Quick ꦮꦲꦸꦢꦺꦫꦺꦁꦠꦼꦧꦶꦃꦱꦏꦶꦁꦔꦿꦶꦏꦶ꧉

꧋ꦏꦥꦶꦠꦤ꧀ Orme ꦱꦗꦏ꧀ꦧꦺꦴꦠꦼꦤ꧀ꦏꦒꦺꦠ꧀ꦱꦂꦠꦭꦗꦼꦁꦲꦭꦺꦴꦏ꧀꧇ꦲꦼꦭꦺꦴ꧉ꦢꦺꦤꦺꦱꦼꦂꦱꦤ꧀ Quick ꦭꦗꦼꦁꦔꦢꦼꦒ꧀ꦲꦚ꧀ꦗꦼꦗꦼꦂꦏꦢꦺꦴꦱ꧀ꦥꦠꦿꦥꦶꦁꦱꦫꦝꦝꦸꦝꦠꦼꦥꦔꦒꦼꦔꦶꦥꦸꦤ꧀꧉ꦏꦥꦶꦠꦤ꧀ Orme ꦤꦸꦤ꧀ꦠꦼꦤ꧀ꦥꦶꦠꦏꦺꦤ꧀ꦱꦼꦉꦁ꧇ꦲꦤꦲꦥꦏꦺꦴꦮꦼꦲꦤꦲꦶꦁꦏꦼꦤꦼ꧇ꦲꦼ꧉

꧋ꦮꦁꦱꦸꦭꦤꦶꦥꦸꦤ꧀ꦱꦼꦂꦱꦤ꧀ Quick ꧇ ꦗꦒꦶ꧈ꦧꦤ꧀ꦢꦫꦏꦥꦶꦠꦤ꧀꧈ꦲꦩꦂꦒꦶꦥꦸꦭꦶꦱꦶꦮꦲꦸꦒꦼꦢ꧀ꦲꦸꦒꦶꦭꦗꦼꦁꦒꦝꦃꦥꦩꦁꦒꦶꦃꦭꦶꦪꦱꦂꦠꦤꦸꦤ꧀ꦠꦼꦤ꧀ꦮꦁꦱꦸꦭ꧀ꦩꦭꦶꦃ꧉ꦥꦸꦤꦥꦮꦺꦴꦤ꧀ꦠꦼꦤ꧀ꦝꦮꦸꦃꦱꦤꦺꦱ꧀ꦱꦤꦺꦱꦶꦥꦸꦤ꧀꧇ꦧꦤ꧀ꦢꦫ꧉

꧋ꦮꦁꦱꦸꦭꦤꦶꦥꦸꦤ꧀ꦏꦥꦶꦠꦤ꧀ Orme ꧇ ꦲꦶꦪ꧈ꦲꦏꦸꦱꦸꦩꦼꦢꦾꦩꦼꦚꦁꦠꦤꦃꦄꦥꦿꦶꦏꦃꦠꦼꦔꦃ꧈ꦏꦥꦤ꧀ꦲꦁꦒꦺꦴꦤ꧀ꦩꦸꦱꦝꦶꦪꦤꦸꦭꦶꦧꦶꦱꦩꦁꦏꦠ꧀꧉

꧋ꦱꦼꦂꦱꦤ꧀ Quick ꦩꦠꦸꦂ꧇  ꦩꦤꦮꦶꦠꦶꦤ꧀ꦢꦏ꧀ꦥꦚ꧀ꦗꦼꦤꦼꦔꦤ꧀ꦩꦶꦪꦺꦴꦱ꧀ Egypte 


ꦩꦁꦏꦠꦥꦸꦤ꧀ꦧꦲꦶꦠꦧꦼꦚ꧀ꦗꦶꦁꦲꦺꦚ꧀ꦗꦶꦁꦱꦺꦴꦤ꧀ꦤ꧀꧉ꦩꦤꦮꦶꦠꦶꦤ꧀ꦢꦏ꧀ꦥꦚ꧀ꦗꦼꦤꦼꦔꦤ꧀ꦩꦶꦪꦺꦴꦱ꧀ Tunis ꦧꦼꦚ꧀ꦗꦶꦁꦱꦼꦠꦸꦮꦚ꧀ꦕꦶꦗꦩ꧀ 7.15 ꦏꦼꦢꦃꦱꦩ꧀ꦥꦸꦤ꧀ꦱꦝꦶꦪꦮꦺꦴꦤ꧀ꦠꦼꦤ꧀ꦲꦶꦁꦠꦠ꧀ꦱꦶꦪꦸꦤ꧀ Charing Cross꧈ꦲꦤꦔꦶꦁꦱꦫꦺꦃꦤꦶꦁꦥꦚ꧀ꦗꦼꦤꦼꦔꦤ꧀ꦧꦝꦼꦲꦩ꧀ꦧꦼꦏ꧀ꦠꦝꦶꦤꦩꦶꦠ꧀ꦠꦸꦮꦶꦤ꧀ꦱꦚ꧀ꦗꦠꦏꦛꦃ꧈ꦠꦩ꧀ꦠꦸꦤꦶꦥꦸꦤ꧀ꦩꦸꦫꦶꦃꦒꦩ꧀ꦥꦶꦭꦶꦁꦥꦩ꧀ꦧꦼꦏ꧀ꦠꦤꦶꦥꦸꦤ꧀꧈ꦲꦶꦁꦒꦶꦃꦧꦝꦼꦫꦒꦶꦢꦔꦸꦲꦁꦒꦺꦤꦶꦥꦸꦤ꧀ꦔꦼꦥꦏ꧀ꦲꦼꦥꦏꦶꦧꦫꦁꦧꦫꦁꦮꦲꦸ꧉


꧋ꦏꦥꦶꦠꦤ꧀ Orme


ꦥꦶꦠꦏꦺꦤ꧀ꦏꦤ꧀ꦛꦶꦲꦚ꧀ꦗꦼꦔꦺꦏ꧀꧇ꦏꦺꦴꦮꦼꦮꦼꦫꦸꦃꦲꦥꦲꦶꦁꦧꦧ꧀ꦲꦶꦏꦶ꧇ꦲꦼ꧉


꧋ꦱꦼꦂꦱꦤ꧀ Quick ꦲꦩꦁꦱꦸꦭꦶ꧇ꦏꦺꦴꦫꦶꦤꦶꦁꦒꦿꦶꦪꦲꦶꦁꦏꦁꦱꦩ꧀ꦥꦸꦤ꧀ꦏꦮꦏ꧀ꦩꦏꦠꦼꦤ꧀ꦥꦸꦤꦶꦏ꧈ꦤꦸꦠꦸꦥꦶꦥꦸꦤ꧀ꦧꦺꦴꦠꦼꦤ꧀ꦥꦠꦺꦴꦱꦤꦼꦠꦼꦥ꧀꧉ꦭꦤ꧀ꦧꦤ꧀ꦢꦫꦥꦸꦤꦶꦏ(ꦱꦂꦮꦶꦔꦕꦸꦔꦶꦠꦸꦮꦤ꧀ꦥꦿꦺꦴꦥꦼꦱꦺꦴꦂ 


Higgs)ꦏꦒꦸꦔꦤ꧀ꦱ꧀ꦮꦫꦲꦶꦁꦏꦁꦱꦏꦭꦁꦏꦸꦁꦧꦤ꧀ꦠꦱ꧀꧈ꦔꦤ꧀ꦠꦺꦴꦱ꧀ꦱꦒꦼꦢ꧀ꦧꦧ꧀ꦭꦱ꧀ꦢꦸꦩꦸꦒꦶꦥꦸꦤ꧀ꦢꦶꦥꦸꦤ꧀ꦢꦶ꧉ꦏꦸꦭꦧꦺꦴꦠꦼꦤ꧀ꦱꦸꦩꦼꦢꦾꦔꦮꦺꦴꦤ꧀ꦲꦮꦺꦴꦤ꧀ꦝꦠꦼꦁꦱ꧀ꦮꦫꦥꦚ꧀ꦗꦼꦤꦼꦔꦤ꧀꧇ꦧꦤ꧀ꦢꦫ꧈ꦲꦩꦂꦒꦶꦱ꧀ꦮꦫꦲꦶꦁꦏꦁꦕꦼꦛꦥꦸꦤꦶꦏꦱꦠꦸꦁꦒꦶꦭꦶꦁꦏꦤꦸꦒꦿꦲꦤ꧀ꦲꦒꦼꦁ꧈ꦱꦩꦤ꧀ꦠꦼꦤ꧀ꦥꦸꦤꦶꦏꦩꦤꦮꦶꦏꦺꦴꦫꦶꦤꦶꦥꦸꦤ꧀ꦤꦸꦠꦸꦥ꧀ꦊꦉꦱ꧀꧉ꦏꦭꦥꦸꦥꦸꦤꦶꦏꦱꦤꦢꦾꦤ꧀ꦥꦺꦴꦭꦠꦤꦶꦥꦸꦤ꧀ꦱꦼꦂꦱꦤ꧀ Quick ꦧꦺꦴꦠꦼꦤ꧀ꦲꦺꦮꦃꦧꦧꦂꦥꦶꦱꦤ꧀꧈ꦤꦔꦶꦁꦥꦤ꧀ꦢꦶꦫꦔꦶꦁꦩꦿꦶꦥꦠ꧀ꦲꦶꦁꦱꦔꦤ꧀ꦝꦥꦶꦁꦲꦭꦶꦱ꧀ꦏꦤ꧀ꦢꦼꦭ꧀ꦏꦼꦠꦶꦔꦭ꧀ꦲꦁꦒꦼꦒꦫꦥ꧀꧉

꧋ꦱꦼꦂꦱꦤ꧀ Quick ꦲꦩꦁꦱꦸꦭꦶ꧇ꦲꦶꦁꦥꦥꦿꦔꦤ꧀ꦥꦸꦤꦶꦏꦏꦢꦺꦴꦱ꧀ꦏꦢꦺꦴꦱ꧀ꦲꦶꦁꦒꦶꦃꦲꦩ꧀ꦧꦧꦪꦤꦶ꧉ꦏꦭꦮꦺꦴꦤ꧀ꦠꦼꦤ꧀ꦥꦤꦼꦩ꧀ꦥꦸꦲꦶꦁꦩꦼꦁꦱꦃ꧈ꦱꦢꦪꦱꦩꦶꦥꦼꦗꦃ꧈ꦲꦶꦁꦏꦁꦒꦼꦱꦁꦤꦩꦸꦁꦥꦚ꧀ꦗꦼꦤꦼꦔꦤ꧀꧈ꦏꦸꦭꦠꦸꦮꦶꦤ꧀ꦩꦠꦿꦸꦱ꧀ꦱꦠꦸꦁꦒꦭ꧀꧉ꦚꦸꦮꦸꦤ꧀ꦥꦔꦥꦸꦤ꧀ꦠꦼꦤ꧀ꦧꦤ꧀ꦢꦫ꧈ꦱꦗꦠꦺꦴꦱꦶꦥꦸꦤ꧀ꦧꦧꦪꦥꦸꦤꦶꦏꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀꧈ꦭꦲꦶꦫꦶꦁꦠꦶꦪꦁꦥꦸꦤꦶꦏꦩꦤꦮꦶꦱꦩ꧀ꦥꦸꦤ꧀ꦩꦁꦱꦤꦶꦥꦸꦤ꧀꧈ꦭꦤ꧀ꦥꦼꦗꦲꦶꦥꦸꦤ꧀ꦲꦶꦁꦒꦶꦃꦩꦤꦮꦶꦱꦩ꧀ꦥꦸꦤ꧀ꦝꦮꦃꦏꦭꦩꦁꦱꦤꦶꦥꦸꦤ꧀꧉ꦢꦢꦺꦴꦱ꧀ꦥꦸꦤꦥꦲꦶꦁꦏꦁꦧꦝꦼꦏꦠꦶꦤ꧀ꦢꦏꦏꦼꦤ꧀ꦲꦶꦁꦲꦤ꧀ꦠꦮꦶꦱꦶꦁꦭꦲꦶꦂꦭꦤ꧀ꦥꦼꦗꦃꦮꦲꦸꦧꦺꦴꦠꦼꦤ꧀ꦥꦽꦭꦸꦏꦉꦩ꧀ꦧꦒ꧀꧉ꦏꦸꦭꦭꦗꦼꦁꦮꦶꦕꦤ꧀ꦠꦼꦤ꧀꧇ꦲꦫꦢꦼꦊꦔꦼꦤ꧀꧈ꦲꦏꦸꦏꦧꦺꦃꦥꦚ꧀ꦕꦺꦤ꧀ꦕꦺꦴꦕꦺꦴꦒ꧀ꦧꦔꦼꦠ꧀ꦏꦫꦺꦴꦏꦤ꧀ꦝꦩꦸꦏꦸꦮꦶ꧉

